
Ղեկավարվելով Հայաuտանի Հանրապետության քաղաքացիական oրենuգրքի 605-րդ հոդվածով, «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասով և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածով` Հայաստանի Հանրապետության կառավարությունը  ո ր ո շ ու մ  է. 

1. Առաջարկել Երևանի քաղաքապետին «Համազգային» թատրոնի շենք կառուցելու նպատակով Հայաստանի Հանրապետությանը նվիրաբերել Սարյան և Բյուզանդ փողոցների հատման հարակից հատվածում գտնվող 1200 քառ. մետր մակերեսով և 72 000.0 հազ. դրամ արժեքով հողամասը (այսուհետ` հողամաս):
2. Սահմանել, որ Հայաստանի Հանրապետության պետական սեփականություն հանդիսացող հողամասը կարող է օգտագործվել բացառապես «Համազգային» թատրոնի շենք (այսուհետ` շենք) կառուցելու նպատակով և այն իր նպատակային նշանակությանը համապատասխան օգտագործելու պայմանով:

3. Ընդունել ի գիտություն, որ սույն որոշման 1-ին կետում նշված հողամասի վրա կառուցվող շենքի կառուցման աշխատանքներն իրականացվելու են «Սոս Սարգսյան» մշակութային հիմնադրամի միջոցների հաշվին:

4. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին` 

1) իրականացնել սույն որոշման 1-ին կետում նշված հողամասի նկատմամբ Հայաստանի Հանրապետության սեփականության իրավունքի պետական գրանցումը,

2) սույն որոշման 2-րդ կետում նշված շենքի կառուցումից հետո իրականացնել դրա նկատմամբ Հայաստանի Հանրապետության սեփականության իրավունքի պետական գրանցումը:

5. Սույն որոշման 2-րդ կետում նշված շենքի կառուցումից հետո հողամասը և շենքը հանձնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը, որից հետո այն անհատույց օգտագործման իրավունքով ամրացնել «Համազգային թատրոն» պետական ոչ առևտրային կազմակերպությանը:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) Երևան քաղաքի ավագանու որոշումն ուժի մեջ մտնելուց հետո մեկամսյա ժամկետում uահմանված կարգով Երևանի քաղաքապետարանի հետ համատեղ ապահովել uույն որոշման 1-ին կետում նշված հողամաuի նվիրաբերության մաuին պայմանագրի կնքումը և գույքային իրավունքների պետական գրանցումը,

2) սույն որոշման 2-րդ կետում նշված շենքի կառուցումից հետո ապահովել դրա նկատմամբ գույքային իրավունքի պետական գրանցումը,

3) «Համազգային թատրոն» պետական ոչ առևտրային կազմակերպության հետ կնքել հողամասի և շենքի անժամկետ և անհատույց օգտագործման պայմանագիր` սահմանելով, որ պայմանագրի նոտարական վավերացման և պայմանագրից ծագող իրավունքների պետական գրանցման ծախսերը ենթակա են իրականացման «Համազգային թատրոն» պետական ոչ առևտրային կազմակերպության միջոցների հաշվին: 

7. Սահմանել որ, սույն որոշման 1-ին և 2-րդ կետերում նշված հողամաuի և շենքի գույքային իրավունքների պետական գրանցման, դրանց նկատմամբ իրավունքների և uահմանափակումների մաuին տեղեկատվության տրամադրման, 6-րդ կետի 1-ին ենթակետով նախատեսված նվիրաբերության պայմանագրի նոտարական վավերացման պետական տուրքի և այլ ծառայությունների դիմաց վճարումներն իրականացվելու են Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կա​ռա​վարության պահուստային ֆոնդի հաշվին:

ՀԻՄՆԱՎՈՐՈՒՄ

«ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

«Հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը բխում է Հայաստանի Հանրապետության քաղաքացիական օրենսգրքի և «Պետական ոչ առևտրային կազմակերպությունների մասին» Հայաստանի Հանրապետության օրենքի պահանջներից, ինչպես նաև պայմանավորված է «Համազգային» թատրոնը շենքով ապահովելու անհրաժեշտությամբ: Նոր շենքի առկայության դեպքում «Համազգային» թատրոնն իր գործունեությունը կիրականացնի առավել արդյունավետ ու նպատակային:
2. Ընթացիկ իրավիճակը և խնդիրները 

«Համազգային» թատրոնը մշակութային կազմակերպություն է, որի գործունեության հիմնական նպատակը թատերական բեմադրություններ և այլ ներկայացումներ ստեղծելն ու կենդանի հրապարակային, ինչպես նաև տեսալսողական միջոցներով միջնորդավորված կատարելն է: Թատրոնը շենքով ապահովելը հնարավորություններ կստեղծի բազմաթիվ նոր ներկայացումների բեմադրման համար: 
3. Կարգավորման նպատակը և բնույթը
«Հողամաս նվիրաբերելու մասին» Հայաստանի Հանրապետության կառավարության որոշման նախագծի նպատակը «Համազգային» թատրոնը շենքով ապահովելն է: 
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը

Նշված որոշման ընդունմամբ «Համազգային» թատրոնը կունենա նոր շենք, որն էլ հնարավորություն կտա թատրոնին առավել արդյունավետ իրականացնելու իր գործունեությունը:
ՀՀ մշակույթի նախարար



Հասմիկ Պողոսյան

ՏԵՂԵԿԱՆՔ
«ՀՈՂԱՄԱՍ ՆՎԻՐԱԲԵՐԵՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ
«ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետա​կան բյու​ջեում ծախսեր և եկամուտներ չի առաջացնում:
ԱՄՓՈՓԱԹԵՐԹ
«ՀՈՂԱՄԱՍ ՆՎՐԱԲԵՐԵԼՈՒ ՄԱՍԻՆ» 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը
	Առաջարկության  բովանդակությունը
	Եզրակացություն

	ՀՀ ֆինանսների նախարարության
21.12.2012 թ. 

N 1/4.5-4/16915-12 

գրություն
	«Հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ հայտնում են հետևյալը.

Համաձայն Հայաստանի Հանրապետության քաղաքացիական օրենսգրքի 605-րդ հոդվածի 1-ին կետի` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով:
Նախագծի 1-ին կետով նախատեսվում է առաջարկել Երևանի քաղաքապետին «Համազգային» թատրոնի շենք կառուցելու նպատակով Հայաստանի Հանրապետության կառավարությանն անհատույց օտարել Սարյան և Բյուզանդ փողոցների հատման հարակից հատվածում գտնվող 1200 քառ. մետր մակերեսով և 72 000.0 հազ. դրամ արժեքով հողամասը (այսուհետ` Հողամաս): Նախագծի 2-րդ կետով նախատեսվում է սահմանել, որ Հայաստանի Հանրապետության կառավարության կողմից ընդունված և պետական սեփականություն հանդիսացող հողամասը կարող է օգտագործվել բացառապես «Համազգային» թատրոնի շենք (այսուհետ` շենք) կառուցելու նպատակով և այն իր նպատակային նշանակությանը համապատասխան օգտագործելու պայմանով: Նախագծի 2-րդ կետից պարզ է դառնում, որ Հողամասը պետք է օգտագործվի հանրօգուտ նպատակով: Ուստի առաջարկում ենք Հողամասի օտարումը Հայաստանի Հանրապետության կառավարությանը իրականացնել նվիրաբերությամբ:
	Ընդունվել է, Նախագիծը լրամշակվել է:

	ՀՀ կառավարությանն առընթեր պետական գույքի կառավարման վարչության

24.12.2012 թ. 

N 01/22.11/6683-12 

գրություն

ՀՀ կառավարությանն առընթեր անշարժ գույքի կադաստրի պետական կոմիտեի

24.12.2012 թ. 

N Ե/7.2/8045-12 գրություն


	«Հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ սկզբունքային առարկություններ չունի:

Միաժամանակ առաջարկում է նշված նախագծում ամրագրել դրույթ, համաձայն որի նախագծում նշված շենքը կառուցելուց հետո այն կամրացվի <ՀՀ կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին, որից հետո միայն գույքն անհատույց օգտագործման իրավունքով կտրամադրվի <Համազգային թատրոն> պետական ոչ առևտրային կազմակերպությանը: 

«Հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ հայտնում է` 

1. Նկատի ունենալով, որ նախագծով նշված հողամասը նախատեսվում է Հայաստանի Հանրապետությանը օտարել անհատույց սեփականության իրավունքով (որպես նվիրաբերություն) կոնկրետ նպատակի համար` <<Համազգային թատրոնի>> շենք կառուցելու նպատակով, ուստի առաջարկվում է, որպեսզի տվյալ հողամասը օտարվի նվիրաբերության պայմանագրով և համապատասխանաբար` նախագծի 1-ին կետում <<անհատույց օտարել>> բառերը փոխարինել <<նվիրաբերել>> բառով, իսկ դրանից ելնելով` համապատասխանեցնել նաև որոշման նախագծի վերնագիրը:
2. Որոշման նախագծով անհրաժեշտ է նախատեսել դրույթ` որոշման նախագծի 1-ին կետում նշված հողամասի նվիրաբերության պայմանագիրը կոնկրետ լիազոր մարմնի կողմից սահմանված կարգով կնքվելու վերաբերյալ` նախատեսելով, որ պայմանագրի նոտարական վավերացման և դրանից բխող գույքային իրավունքների պետական գրանցման հետ կապված օրենքով սահմանված համապատասխան վճարներն ում միջոցների հաշվին պետք է իրականացվեն:

3. Նախագծի 2-րդ կետում <<Հայաստանի Հանրապետության կառավարության կողմից ընդունված և պետական սեփականություն>> բառերը փոխարինել <<Հայաստանի Հանրապետության սեփականությունը>> բառերով:

4. Միաժամանակ հայտնվում է նաև, որ թեև ներկայացված նախագծի 4-րդ կետը վերաբերում է գույքային իրավունքների պետական գրանցմանը, սակայն բաց է մնացել <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի 73-րդ հոդվածով սահմանված գույքի և դրա նկատմամբ իրավունքների և սահմանափակումների վերաբերյալ տեղեկատվության տրամադրման և պետական գրանցման վճարների հարցը: Բացի այդ, նույն կետում անհրաժեշտ է <<4. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին`>> բառերը փոխարինել <<4. Հայաստանի Հանրապետության կառավարությանն առընթեր պետական գույքի կառավարման վարչության պետին`>> բառերով, իսկ 1)-ին և 2)-րդ ենթակետերում <<իրականացնել>> բառը փոխարինել <<ապահովել>> բառով: 
	Ընդունվել է, Նախագիծը լրամշակվել է:

Ընդունվել է, Նախագիծը լրամշակվել է:

Ընդունվել է, Նախագիծը լրամշակվել է:

Ընդունվել է, Նախագիծը լրամշակվել է:

Ընդունվել է մասնակի: 

Հաշվի առնելով, որ <<Գույքի նկատմամբ իրավունքների պետական գրանցման մասին>> ՀՀ օրենքի համաձայն գույքի նկատմամբ իրավունքների պետական գրանցումը իրականացնում է Հայաuտանի

Հանրապետության կառավարության կողմից լիազորված անշարժ գույքի պետական

միաuնական կադաuտր վարող պետական կառավարման հանրապետական մարմինը, իսկ Նախագծի 6-րդ կետի համաձայն` հողամասի և շենքի նկատմամբ իրավունքների պետական գրանցումն ապահովելու է ՀՀ ԿԱ պետական գույքի կառավարման վարչությունը: 


	Երևանի քաղաքապետարան

24.12.2012 թ. 

N Ե/7.2/8045-12 գրություն


	«Հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:



	ՀՀ արդարադատության նախարարության
25.12.2012 թ. 

N 01/8096-12 գրություն
	1. Որոշման նախագիծն անհրաժեշտ է ամբողջությամբ լրամշակել և խմբագրել, մասնավորապես՝ նախագիծը պետք է վերաբերի հողամաս նվիրաբերելուն: Հաշվի առնելով վերագրյալը՝ նախագծի նախաբանում անհրաժեշտ է հղում կատարել նաև Հայաստանի Հանրապետության քաղաքացիական օրենսգրքի 605-րդ հոդվածին, իսկ նախագծի 6-րդ կետում «անժամկետ և անհատույց օգտագործման» բառերն անհրաժեշտ է փոխարինել «նվիրաբերելու մասին» բառերով:

2. Միաժամանակ նախագիծն անհրաժեշտ է համաձայնեցնել բոլոր շահագրգիռ մարմինների հետ՝ նկատի ունենալով «Իրավական ակտերի մասին» ՀՀ օրենքի 28-րդ և 31-րդ հոդվածի պահանջները:
	Ընդունվել է, Նախագիծը լրամշակվել է:

Ընդունվել է ի գիտություն:




ՀՀ մշակույթի նախարար



Հասմիկ Պողոսյան







